
ўтган эди. ВКП(б) Марказий Комитети пленуми синфий душманларга қўл 

келадиган сохта ҳушёрликни партияга қарши эканини кўрсатиб, 

ҳадиксировчиларни қаттиқ қоралаган эди
313

. 

Хулоса қилиб айтганда, Ўзбекистонда мавжуд тузумни ислоҳ қилиш ва 

бошқарувга замонавий илм-фан ютуқларини жорий қилишга қаратилган 

миллий зиёлилар фаолияти большевиклар томонидан буржуа-миллатчилиги деб 

баҳоланди. Шўролар большевизмни ўлкада ҳукмрон партияга айлантиришда 

миллат манфаати йўлида курашувчи зиёлиларни асосий ғов деб билдилар. 

Большевикларнинг миллий зиёлиларига қарши олиб борган кураши оқибатида 

кўплаб маърифатпарварлар қатағон қилинди ва баъзилари ўз юртларини ташлаб 

муҳожирликка жўнаб кетишди.  

 

УСМОНИЙЛАР ИМПЕРИЯСИНИНГ КЎЧИРИШ СИЁСАТИГА ДОИР 

МУЛОҲАЗАЛАР  (XVI-XXАСР БОШЛАРИ) 

 

Ризаев Бахтиёр  

Бухоро давлат университет  

Жаҳон тарихи кафедраси  

катта ўқитувчиси (PhD) 

 Усмонийлар империяси  мавжуд бўлган 1299-1922 йиллар ислом оламида 

ўзига хос ўринга эга эди. Бу даврда Олд Осиё ва Яқин Шарқ минтақасида юзага 

келган геосиёсий жараёнлар таъсирида империя ҳудуди аҳолисини кўчириш 

ёхуд янги кўчганларни жойлаштириш зарурияти пайдо бўлди. Империя 

маъмурияти XVI асрга қадар кўчириш сиёсати борасида қўлланиб келинган 

амалиётни ислоҳ қилишга тўғри келади. Жумладан, мамлакат сарҳадлари 

даҳилсизлиги, ижтимоий-иқтисодий ривожантириш, халқаро майдонда 

нуфузни ошириш билан боғлиқ масалалар кўчириш сиёсатини янги усулда ҳал 

этишни талаб этарди. Кўп ҳолларда эса шошилинч ва фавқулотда чоралар 

кўришга тўғри келди. Кўчириш сиёсати борасида йиғилган тажрибалар эса янги 

муаммоларни зудлик билан ҳал этишга қодир бўлмай қолганди. Шу боис, 

империя раҳбарлари кўчириш борасида  янги механизмни татбиқ этишга қарор 

қилди. Аҳолини кўчиришнинг янги тартиби икки йўналишда амалга 

ошириладиган бўлди. Биринчи йўналиш маълум ҳудудда яшаб турган қабила ва 

халқни бошқа минтақага мажбуран кўчириш, иккинчи томондан империя 

ҳудудларига тўсатдан оммавий кўчиб келган иммигрантларни жойлаштириш; 

Усмоний давлатнинг Ўрта Анадолида ҳукумронлиги даврида бу ўлкага 

кўплаб туркман бойлари кўчирилди. Ҳукумат уларни Сурия ҳудудида 

жойлаштиришга ҳаракат қилади. Сурия ҳудудлари орқали ўтган ҳаж йўли 

устидан назрат ўрнатиш, зиёратчилар хавфсизлигини таъминлаш кўчиришнинг 

асосий мақсадлари қилиб олинди. 

 1516 йилда Султон Салим ҳозирги Сурия ҳудудларини қўлга киритгач, 

зиёратчилар хавфсизлиги таъминлаш мақсадида бу ерга туркларни кўчиришга 

қарор қилди. Сурия тупроқларида амалга оширилган кўчириш сиёсатидан 

Усмонийлар ҳукумати икки мақсадни, яъни, ички хавфсизликни таъминлаш 

орқали савдо-иқтисодий муносабатларни барқарор ривожланишига эришиш, 

ҳаж зиёратчиларини империя ҳудудида хавфсизлигини таъминлашдан иборат 

эди. Шунинг учун кўчирилган туркман аҳолисини ижтимоий қўллаб-

қувватлашга қаратилган ҳукумат қарори қабул қилинди. Қарорга кўра, 

кўчирилганлар солиқ юкидан озод этилди, ҳамда уларнинг ҳуқуқий мақоми 

белгилаб берилди. Қолаверса, Сурия ҳудудларига кўчманчи-чорвадор турк ва 

курд қабилалари ҳам кўчирилди. Бундан мақсад қабилаларни ўтроқлаштириш 

ва давлат хавфсизлигини таъминлаш эди. 

Усмонийлар империяси ҳудудудида кўплаб маданият марказлари-

шаҳарлар мавжуд бўлган. Мусулмон давлатлари билан Усмонийлар ўртасидаги 

маданий алоқалар таъсирида Шарқ мамлакатларидан кўплаб диний – уламолар 

ва муҳаддис олимлар Туркияга кўчган эди. Ушбу кўчиш Туркия 

тарихшунослигида интелектуал ёки маданий кўчиш сифатида тақдим этилади. 

Мисол учун Анадолуда жойлашган илмий муассасада дунё маданияти 

марказлари ҳисобланган Миср, Сурия, Эрон ва Туркистон ҳудудларидан келган 

кўплаб олимлар фаолият юритган. Шу билан бирга Эрон, Сурия, 

Моворауннаҳр, Мисрдан машҳур олимлар Туркияга таклиф этилиб, ёшларга 

таълим-тарбия беришга жалб этилган.  

XIX аср XX асрнинг биринчи ярмида кўчириш сиёсати мазмуни ва 

характери ўзгарди. Жумладан, 1768  йилда Россия билан курашда мағлубиятга 

учраган кавказликларнинг Анадолу ҳудудига оммавий миграцияси  бошланди. 

Кавказ, Кирим, Боти, Россия, Шарқий Туркистондан Истанбул ва Анадолуга  

черкес, озарлар, татар, грузин, турк, туркман ва чеченлар кўчди. XIX аср 

Кавказдан Анадолуга томон бошланган кўчишлар Усмонийлар империяси 

демографиясига жиддий тасир кўрсатди. Аҳоли сони кескин ортиб кетиш 

хавфини вужудга келтирди. Кавказликларнинг биринчи оқими 34 минг 436 

нафар бўлиб, улар Сурияда жойлаштирилди.  Иккинчи оқим 15 минг 586 

нафари Ҳалабда жойлашди. Ўз навбатида черкеслар жанубий Мармар ва Сурия 

билан Урдун
314

  ҳудуди орасидаги Голан тепаликларидаги бўш ерлардан қўним 

топдилар. 1882 йилда Истамбулга келган черкеслар ва бошқа иммигрантлар 

Ускудорда вақтинча ташкил этилган ҳарбий лагерга жойлаштирилди. 

Иммигрантларни Сурия, Байрут ва Урдун каби ўлкаларда жойлаштириш 

жараёни Усмоний империяси уй-жой сиёсатига кучли таъсир ўтказади. 

Абдулҳамид II (1876—1909 йиллар) даврида Усмонийлар ўзаро 

урушлардан кучли азият чекаётган, мамлакат иқтисодиёти ачинарли аҳволга 

келиб қолганди. Ишлаб чиқариш соҳаларида ишчи кучи етишмаслиги, Россия 

томонидан рағбатлантирилаётган “Панисломизм” сиёсати Туркия 

манфаатларига зид бўлди. Абдулҳамид IIрусларни “Панисломизм” сиёсатига 

қарши  “ Иттиҳо-ди ислом” ғояларини кучайтиришга эътиборни қаратади. Бу 

мақсадни амалга ошириш асносида ҳукумдор кўчириш сиёсатини тартибга 

солишга мўлжалланган янги қонун лойиҳасини тасдиқлашни режа қилди. Тез 

орада қабул қилинган янги қонунда империя ҳудудига кўчган мусулмон аҳоли 

учун кўпдан-кўп имтиёзлар берилди. Кўчирилган аҳоли халқ хўжалиги 

тармоқларини ишчи кучига бўлган  эҳтиёжини қоплаш, Анадолуда мусулмон 

аҳолиси самоғини орттириш ва турк армияси таркибини тўлдиришга хизмат 

қилди. Масалан, 1920 йилга қадар Усмоний империяси ҳудудларига кўчиб 

келган черкеслар Ҳижоз темир йўли хавфсизлини таъминлашга жалб этилган. 

Кавказдан Сурияга кўчирилган аҳолини кўпчилиги тезда адаптация 

бўлиб,  муқум яшаб қолган бўлса, баъзилари мамлакат иқлим – шароитларига 

мослаша олмаслиги ёки маҳаллий аҳоли билан низолар туфайли ўз ватанларига 

қайтишни талаб қила бошладилар. Уларнинг талаблари 1878 йилда имзоланган  

“Берлин трактати” деб номланган шартнома билан қаноатлантирилди. Лекин 

Сурия ҳудудида яшаётган баъзи араб қабилари томонидан турклрга ўтказилган 

тазйиқлар туфайли улар Анадолуга кўчишга мажбур бўлишди. Араблар 

таъсирида бошланган миграция Усмоний империяси иқтисодий ҳамда сиёсий 

аҳволига жиддий таъсир кўрсатди. Натижада империя ҳукумати бу ҳудуддан 

туркманларни кўчириш тадбирлари билан ёнма-ён араблар ҳужуми хавфини 

олдини олиш мақсадида Ракка ўлкасига турк миллати вакилларини 

кўчирилишини ташкил этади.  

Биринчи жаҳон уруши даврида арабларнинг миллатчилиги кучайиб, 1916 

йил Шариф Ҳусайин бошчилигида қўзғолон бошладилар. Қўзғолон ҳукумат 

томонидан бостирилиб, Сурия, Ҳижоз ва Месопотамияда яшаган 5 минг 

атрофидаги оила  Араб, Боти
315

, Анадолу ўлкаларига кўчириб жойлаштирилди. 

XIX асрда пайдо бўлган “миллатчилик”  ва Биринчи жаҳон урушининг 

бошланиши Усмонийлар империяси ҳудудида озодлик ҳаракатларни авж 

олишига туртки берди.Жумладан, тарихда “арманлар масаласи” билан маълум 

бўлган, арманларнинг Сурияга кўчирилиши воқеаси бугунги кунга қадар баҳс-

мунозараларга сабаб бўлиб келмоқда. Европа давлатлари Россия билан 

иттифоқда Усмонийлар мулкларига хуфёна ёки тўғридан-тўғри даво қилиш 

ҳолатлари кучайди. Бу вазиятда мамлакат хавфсизлиги ҳар нарсадан устун 

турарди. 1915 йил 27 майда ҳукумат томонидан тасдиқланган ва  1 июн 

матбуотда эълон қилинган “Кўчириш” қонунда кўчириш тадбирлар давлат 

хавфсизлиги доирасда амалга оширилиши белгиланди. Биринчи жаҳон уруши 

арафасида Европа ва Россия давлатлари аралашуви тасъсирида империя 

таркибидаги ғайримусулмон аҳолини озодлик ҳаракатлари авж олдирилди. 

Дастлабки ғалаёнлар Ван
316

, Муш
317

 ва Битлисда
318

 бўлиб ўтади. Ҳукумат эса 

эҳтиёт чораларини қўллай бошлади. Яъний 1915 йилда тартибсизликлар 

ташкил этишда гумон қилиниб бир неча арманлар қўлга олинди. Арманлар бу 

кунни “геноцид куни” сифатида хотирлайдилар. Янги қабул қилинган 

“кўчириш” қонуни асосида арманлар ўзлари яшаб турган ҳудудлардан 

мажбуран кўчирила бошлади. Ички ишлар Вазри Талъат Подшо Эрзрум, Ван ва 

Батуми
319

 вилоятларидан кўчирилган арман мигрантларини жанубий Мосул, 

Зор
320

 санжак ва марказдан олисда Урафа
321

 санжакка жойлаштиришга кўрсатма 

берганди. Адана, Ҳалаб, Мараш
322

 атрофларидан кўчирилган арманлар эса 

жанубий Сурия билан Ҳалабда жойлаштирилди. Туркиянинг марказий 

ҳудудларида истиқомат қилиб келган кўп сонли арман миллати вакиллари ҳам 

айни шу даврда Сурия ҳудудларига кўчирилганди.  

Биринчи жаҳон уруши йилларида келиб чиқиши турк бўлан курдлар 

арманлар ва руслар таъқибидан қочиб ғарбий минтақаларга кўчдилар. Уларнинг 

кўпчилиги Сурияда ўрнашиб қолди. 

Арманларнинг турклар томонидан депортацияга учраётганлиги гувоҳи 

бўлган несторианлар Анадолу ва Ироқ ҳудудларида норозилик намойишларини 

уюштирдилар. Намойишларни бостиришга киришган ҳукуман Диёрбакр, 

Чизре
323

 ва Мидят
324

да яшовчи Сурия христианлари қаршилигига дуч келди. 

Империянинг турли ҳудудларида аланга олган норозилик 

чиқишлариайирмачлик, миллатчилик вадиний ақидапарстлик руҳидаги 

қўзғолонларга айланиб кетди. Куч билан бостирилган қўзолонлар 

ташкилотчилари Усмоний тизимини муҳим жазо тури - сургун этиш билан 

жазоландилар. Натижада минглаб ғайримусилмонлар турли юртларга 

мажбурий кўчирилди. 

Хулоса ўрнида айтиш мумкинки,XIX  аср охирлари XX аср бошларда 

Усмонийлар империяси кўчириш сиёсати муваффақиятсизликка учради. 

Хорижий давлатларнинг империя ички ишларига  қўпол тарзда аралашуви, 

Усмонийлар империяси аҳоли таркибини муракаблиги, миллий ҳамда диний 

этник низоларнинг авж олиши кўчириш тадбирларини  бесамар кетиши 

омилига айланганди. Шу билан бирга, бугунги кунда яқин Шарқ минтақасидан 

Туркияга кузатилаётган оммавий миграция жараёнларини бошқариш, таҳлил 

этиш ва ижобий йўл танлашда Усмонийлар империяси кўчириш сиёсати 

тарихий тажрибасини илмий тадқиқ этиш мақсадга мувофиқ бўларди.  

